
					ఈ పుట అచ్చుదిద్దబడ్డది
రో - అల్లాయితే ఈ ఇరవై నాలుగు కాన్లదొత్తరా ఉంచండి.

వై - సరే. మొదటిదానిమాట? 

రో - అదా! అది మాయింటో ఎక్కడచూసినా అదే! ఇంకా ఎందుకు కొనడం? 

ఒక ఆరితేరిన కేడీ బోనులో నుంచుని జడ్జిగారితో, 

కే - మహాప్రభూ! మా ప్లీడరుగారు రాలేదు, ఆయనకి వీలు లేకపోయి ఉంటుంది. 

ఒకవారం గడువు కటాక్షించాలి. 

జ - (అక్కడనుంచున్న ఫిర్యాదిని చూపించి) ఆ ఘరానా మనిషి జేబులో నీచెయ్యిఉండగా నిన్ను బరిమీద పట్టుగున్నారుగా?

కే - చిత్తం! 

జ - అల్లాంటప్పుడు, ఇక నీ ప్లీడరు వచ్చి మాత్రం ఏం వాదిస్తాడూ? 

కే - నాకూ అదే చూడాలని మహఉందండి లోపల.

కృష్ణమ్మ - ఎమోయ్, ఆనందం! గుర్లింగం వడ్రంగం ఎల్లాచేస్తున్నట్టు? 

ఆ - (తల ఊగించి) చేస్తున్నాడు, యధాశక్తి! మొన్న పొద్దున్న రొండువందల రూపాయల టేకుపలక అప్పచెబితే, గాలితిరిగేవేళకి రూళ్ళకర్రకేనా పనికిరాకుండా చెక్కేశాడు. 

కృ - ఏం చెయ్యమనిచ్చారు?

ఆ - ధ్వజస్తంభం! 

సాంబం - అక్కయ్యా! బావ చాలామంచివాడుస్మీ. 

శాంత - మరే, మండిపోతోంది. మంచి! 

సాం - అల్లాయితే, మా చెడ్డవాడు. 

శాం - ఆమాత్రంగూడానా, బతుక్కి! 

సాం - అల్లాయితే బావకి మంచీ చెడ్డా లేదు. 

శాం - సరే. మంచీ ఉంది, చెడ్డా ఉంది. అది నీకు తెలియదు గనుక నువ్వు చెప్పడానికి వీల్లేదు, నాకు తెలుసునుగనక చెప్పడానికి వీల్లేదు. 

క్షౌరంచేసి కొత్తమంగలి వెళ్ళిపోయింతరవాత, 

కనకయ్య - (కూతురుతో) అమ్మా, నీళ్ళుపట్రా! 

కూ - స్తానానికేనా? నాన్నా! 

క - నోట్లోపోసుగోడానికి.

కూ - ఎందుకూ? 

క - నోట్లో పోసుగుని, పెదిమిలు బిగించి, నీళ్ళుంటాయో కారిపోతాయో చూస్తా. 


123
  
బిచ్చగాడు - చూడ కళ్ళూలేవు. నారాయన్నారాయన! 

సుబ్బలక్ష్మి - ఎప్పణ్ణించి నాయనా నీకీ అవస్థా?  


బి - వారం రోజుల్నించి, తల్లి.

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 19 జూన్ 2020న 00:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

